Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
«     » ____________ 2013 թվականի № -Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի Թ. 1616-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ  ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
1. Դիվանագիտական կենսաչափական անձնագրերի տպագրման գործընթացը կազ​մակերպելու նպատակով Հայաստանի Հանրապետության արտաքին գործերի նա​խա​​րա​րությանը 2013 թվականի ինն ամսում հատկացնել 11,132.0 հազար դրամ` Հայաս​տանի Հանրապետության 2013 թվականի պետական բյուջեով նախատեսված Հայաս​տանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Վարչական սարքավորումներ» հոդ​վածով` 3,542.0 հազար դրամ, «Համակարգչային ծառայություններ» հոդվածով` 7,590.0 հազար դրամ):
2. .«Հայաստանի Հանրապետության  կառավարության 2012 թվականի դեկտեմբերի    20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման մեջ կատարել  լրացում`  հա​մա​ձայն հավելվածի:
3. Սահմանել, որ Հայաստանի Հանրապետության արտաքին գործերի նա​խա​րա​րու​թյունը սույն որոշման 1-ին կետով նախատեսված գնման գործընթացն իրականացնելու է բանակցային ընթացակարգ կիրառելու միջոցով`  առանց գնումների մասին հայ​տա​րա​րությունը նախապես հրապարակելու` «Գնումների մասին» Հայաստանի Հան​րա​պե​տության օրենքի 20-րդ հոդվածի 5-րդ մասի 1-ին կետով նախատեսված ընթա​ցա​կարգով:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
Հավելված
ՀՀ կառավարության 2013 թվականի
______________  -ի № _____Ն  որոշման
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ N 10 ՀԱՎԵԼՎԱԾՈՒՄ ԿԱՏԱՐՎՈՂ ԼՐԱՑՈՒՄՆԵՐԸ

	Գնման առարկայի
	Ցուցանիշների
փոփոխությունը (ավելացումները նշված
են դրական նշանով)

	անվանումը
	չափի միավորը
	քանակը
	գնման ձևը
	

	ՀՀ արտաքին գործերի նախարարություն

	Բաժին N 11
	Խումբ N 01
	Դաս N 01
	ՀՀ կառավարության պահուստային ֆոնդ
	11,132.0

	ՄԱՍ I. ԱՊՐԱՆՔՆԵՐ
	

	Համակարգչային տեխնիկա

	հատ
	1
	ԲԸԱՀ
	600.0

	Լամինացիայի սարք

	հատ
	1
	ԲԸԱՀ
	2942.0

	ՄԱՍ II.  ԾԱՌԱՅՈՒԹՅՈՒՆՆԵՐ
	
	
	
	

	ծրագրի մոդիֆիկացման ծառայություն

	դրամ
	1
	ԲԸԱՀ
	7,590.0


ՀԻՄՆԱՎՈՐՈՒՄ

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ  ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆ ԸՆԴՈՒՆԵԼՈՒ                                                                ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	Անհրաժեշտությունը

	Նախագծով պահանջվող գումարն անհրաժեշտ է վճարել լեհական PWPW ընկերությանը, որպեսզի վերջինս իր կողմից մշակած կենսաչափական անձնագրերի տրամադրման համակարգի ծրագրային ապահովման մեջ կատարի այնպիսի փոփոխություններ, որոնք հնարավորություն կտան կենսաչափական դիվանագիտական անձնագրերը տպագրել ՀՀ արտաքին գործերի նախարարությունում, ինչպես նախատեսված է ՀՀ օրենսդրությամբ: 

Ընդ որում, լեհական PWPW ընկերության հետ Հայաստանի Հանրապետությունը, ի դեմս ՀՀ ոստիկանության և «ԷԿԵՆԳ» ՓԲԸ-ի կնքել է պայմանագիր, որը գործում է մինչև 2017թ., սակայն սույն մոդիֆիկացման ծառայությունը չի կարող ներառվել (կամ ավելացվել) այդ պայմանագրում, քանի որ պայմանագրի տեխնիկական առաջադրանքով (Հավելված № 1) աշխատանքների, ծառայությունների և գույքի ծավալները սահմանվել են սպառիչ, իսկ վճարման կարգը սահմանվել է առանձին ժամանակացույցով՝ կապված լինելով ՀՀ քաղաքացիներին տրամադրվող կենսաչափական անձնագրերի հետ: 

Այդ իսկ պատճառով, որոշման 3-րդ կետում նշված «Դիվանագիտական կենսաչափական անձնագրերի տպագրման ծրագրի մոդիֆիկացման» ծառայությունը անհրաժեշտ է ձեռք բերել առանց գնումների մասին հայտարարությունը նախապես հրապարակելու բանակցային ընթացակարգով` «Գնումների մասին» ՀՀ օրենքի 20-րդ հոդվածի 5-րդ մասի 1- կետի համաձայն:

Բացի այդ, լեհական կողմը պահանջել է, որ վերը նշված ծրագրային փոփոխություններն իրականացնելու համար ապահովվի DELL ֆիրմայի սերվերային համակարգիչ և DILETTA RL90 տեսակի անձնագիր լամինացնող սարք: 



	Ընթացիկ իրավիճակը և խնդիրները 

	Այս պահին շահագործման հանձնված ծրագրային ապահովումը թույլ չի տալիս տպագրել կենսաչափական անձնագրեր ՀՀ արտաքին գործերի նախարարությունում:

	Տվյալ բնագավառում իրականացվող քաղաքականությունը

	Վարվող քաղաքականությունը պայմանավորված է գործող օրենսդրությամբ՝ համաձայն որի կենսաչափական քաղաքացիական անձնագրերը պետք է տպագրվեն միայն ՀՀ ոստիկանության ԱՎ վարչությունում՝ կենտրոնացված եղանակով, իսկ կենսաչափական դիվանագիտական անձնագրերը՝ ՀՀ արտաքին գործերի նախարարությունում:

ՀՀ կառավարության 13.12.2012թ. № 1615-Ն որոշմամբ ՀՀ արտաքին գործերի նախարարությանը հատկացվել էր 7200.0 հազ. դրամ, սակայն լեհական կողմը վերջին պահին չէր համաձայնվել պայմանագրով նախատեսվող աշխատանքները կատարել մինչև 2012թ. տարեվերջ: Արդյունքում պայմանագիրը չկնքվեց և վերոնշյալ որոշումն ուժը կորցրած ճանաչվեց, իսկ հետագայում լեհական կողմը նաև սարքավորւոմներ (սերվերային համակարգիչ և լամինացնող սարք) ապահովելու պահանջ ներկայացրեց:  

	Կարգավորման նպատակը և բնույթը
Ապահովել կենսաչափական դիվանագիտական անձնագրերի տպագրությունը ՀՀ արտաքին գործերի նախարարությունում:

	Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է ՀՀ արտաքին գործերի նախարարության կողմից՝ ՀՀ ոստիկանության հետ խնդրի շուրջ ունեցած քննարկումների արդյունքում և ՀՀ վարչապետի հանձնարարությամբ:

	Ակնկալվող արդյունքը
ՀՀ արտաքին գործերի նախարարությունում հնարավոր կլինի տպագրել կենսաչափական դիվանագիտական անձնագրեր: 

	Գումարի հաշվարկը
1) Ծրագրային փոփոխությունների համար լեհական ընկերությանը վճարման ենթակա գումարը կազմում է 13800.0 եվրո` ներառյալ ԱԱՀ, դրամային արտահայտությամբ 7590.0 հազ. դրամ: 
2) Սերվերային համակարգչի արժեքը կազմում է 600.0 հազ. դրամ:

3) Անձնագիր լամինացնող սարքի արժեքը կազմում է 2942.0 հազ. դրամ (€5349 x 550դ. ≈ 2942.0):

Լրացուցիչ տեղեկություններ
Նախագծով պահանջվող գումարը նախատեսվում է ծախսել երեք ուղղությամբ: 

Առաջինը, կենսաչափական անձնագրային համակարգի ծրագրային ապահովման մեջ կատարվելիք փոփոխություններն են, ինչը կարող է իրականացվել միայն ծրագիրը ստեղծողի կողմից: 

Երկրորդ բաղադրիչը սերվերային համակարգչի ձեռք բերումն է, որը լեհական կողմի ներկայացված պահանջով պետք է լինի DELL Workstation, քանի որ ՀՀ ոստիկանության անձնագրային և վիզաների վարչության կենտրոնական և բոլոր տարածքային բաժանմունքներում տեղադրված են հենց այդ տեսակի համակարգիչներ, ներդրված ծրագրային ապահովումները փորձարկված և երաշխավորված աշխատում են այդ տեսակի համակարգիչների վրա: Մեր կողմից այլ տեսակի համակարգիչ ձեռք բերելու և հետագայում որևէ ծրագրային խնդիր առաջանալու դեպքում դա կարող է պայմանավորվել պահանջվող պարամետրերով համակարգիչ չապահովելու հետ, ինչի տեղի ունենալու հնարավորությունը ՀՀ արտաքին գործերի նախարարությունը ցանկանում է բացառել: 

Երրորդ բաղադրիչն անձնագրերի լամինացնող սարքն է, որն անհրաժեշտ է դիվանագիտական կենսաչափական անձնագրերը լամինացնելու համար: Լեհական կողմը պահանջել է ապահովել գերմանական DILETTA RL90 տեսակի լամինացնող սարք, որոնցից տեղադրված են նաև ՀՀ ոստիկանությունում: Ընդ որում, լեհական կողմն առաջարկել է մատակարարել նշված սարքը պահանջելով 7420 եվրո (գնային առաջարկը կցվում է): Նախարարությունը հանձնարարել է Գերմանիայում ՀՀ դեսպանությանը կապնվել գերմանական DILETTA ընկերության հետ և ստանալ գնային առաջարկ: Ընկերության ներկայացված գինը կազմում է 5349 եվրո (կցվում է), չհաշված ավելացված արժեքի հարկը, որը դեսպանության կողմից գնելու դեպքում չի վճարվի: 




